
Welcome to BeBirgu!

BeBirgu, San Lawrenz Band Club

BeB 1rgu
Victory Square, Birgu

Tel: 77220077 | E-mail: Ed@bebirgu.com

Olde City Pub,
. Py i’ﬁfl /ﬁqﬂ- g i'.-
" Restaurant. Take A way & Pizzeria

Prop. Michae Dxarmanin

g, St Lawrence Street, Vittoriosa
Tel: 21 663 614

Fava Woodworks Co. Lid.

KW 17B, Corradino Industrial Estate, Paola
Tel: 2182 7650

Manufacturers of all types of Wooden Mouldings

Showrooms at the Factory and
&80, St. Joseph High Road, Hamrun

SPECIAL PRICES FOR FURNISHED FLATS OWNERS

Unlimited Desisns_ o
ce-Within Your Burdlloset

Traditiomnal, Liassic & Vioderm Framas

ormalment, ix-xhur ta’ Jannar u

Frar ikunu I-iktar xahrejn kwieti
fis-sena. Pero™ jkolli nammetti 1i din
is-sena dawn kienu mimlija attivita’
u xoghol, u wiehed jista’ jissoponi kif
ix-xhur li gejjjin ser ikunu mimlijin
iktar minn dawn li ghaddew. Il-ftuh
tal-Festi bicentinarji kien wiehed
pozittiv ghall-ahhar, b’festa meqjusa,
organizzata tajjeb hafna, fejn kollox
irnexxa sal-inqas dettall. Dan ir-rizultat
ma kienx wiehed ta’ fortuna, izda
warajh kien hemm ammont kbir ta’
lagghat, diskussjonijiet u hsieb. Hu
fatt 1i meta tipprepara jkollok l-ahjar
rizultat, u huwa dan li gqed jaghmel il-
Kumitat ta’ dawn il-festi, li jien ukoll
naghmel parti minnhu. Nassigurakom
lix-xhur 1i gejjin ser ikunu b’iktar
impenji u appuntamenti, u fuq kollox
festi 1i jaghmlu gieh lill-Parrocca
taghna u lill-Beltna.
Fis-Socjeta” taghna x-xoghol baqa’
ghaddej gmielu. Niehu gost nara grupp
ta’ membri tal-kumitat li niltaqghu kull
nhar ta’ Sibt sabiex navvanzaw fil-
hidma taghna, u hafna drabi xi darba
jew darbtejn ohra fost il-gimgha. Meta
tara x-xoghol tiela, tibda tichu gost u
timtela’ b’iktar entuzjazmu. Il-progetti
li ppjanajna ghall-matul din is-sena
mexjin b’ritmu sabih, u nemmen
bis-shieh li meta naslu biex naraw ir-
rizultat tax-xoghol ta’ din is-sena, ser
nkunu sodisfatti. Imma rridu nkomplu
nahdmu, ghax b’hekk biss naslu.
Fi Frar kellna wkoll il- Laqgha Generali
Annwali tas-Socjeta’, fejn ippruvajna
format gdid li jidher li jista’ jaghti I-frott
tieghu hekk kif attendew iktar nies mis-
soltu. Hadt gost ukoll bl-inizjattiva li
jsiru prezentazzjonijiet waqt li jinqraw
ir-rapporti sabiex dawk prezenti jkunu
jistghu jsegwu u barra minn hekk
tidher ukoll il-professjonalita™ ta’
xoghol is-Segretarju u 1-Kaxxier.
Kien il-gost tieghi li nisma l-bandisti
u l-membri jistagsu mistogsijiet biex
ikunu iktar informati, imma ma nistax
ma nsemmix li l-ikbar sodisfazzjon
kien ir-ringrazzjament li ta I-Kumitat
tas-Socjeta” lil-tliet veterani fil-kazin,
li rtiraw mill-Kumitat is-sena 1i
ghaddiet; Lorry Farrugia, Oscar Adami
u Giovann Pisani. Dawn haqqghom
l-ikbar apprezzament ghax-xoghol li
wettqu, u propju dan li xtagna naghmlu
bhala Kumitat; li nuru l-apprezzament
taghna u nirringrazzjawhom flimkien
mal-membri u l-bandisti taghna.
F’dawn ix-xahrejn ser inkunu qed
niccelebraw il-Festi tal-Gimgha 1-Kbira
u 1-Ghid il-Kbir, fejn ghal darb’ohra
s-Socjeta’ taghna tkun qed tiehu sehem
b’mod komplet u centrali. II-Banda
Vittoriosana San Lawrenz bis-servizzi
taghha ser tpaxxi lid-dilettanti tal-
Gimgha 1-Kbira permezz tal-marci
funebri, u lill-eluf ta’ Maltin bil-marci
brijuzi u valzi fl-Irxoxt. Bhal dejjem,
Banda armata, soda u bilancjata,
minghajr ma niskapriccaw bandisti

Messagg tal-President

kif jaghmel
haddiehor. Irrid
partikolarment
nirrimarka
l-programm

li ser isir
f’Hadd il-Palm
filghodu, 1li
hu mtella’
totalment mill-
bandisti u
l-allievi taghna flimkien ma’ dawk
tal-Ghaqda Muzikali San Guzepp
tal-Kalkara. Hu ferm sabih li nattendu
u naghtu l-appogg lil dawn it-tfal u
zghazagh li jaghmlu xhur jistudjaw u
jippreparaw ghalih.

Kif jaf kulhadd, kwazi immedjatament
wara 1-Ghid il-Kbir, fil-Birgu ser ikun
ged jingibed film tal-aqwa livell. Dan
ser iwassal biex il-hwienet kollha tal-
kummer¢, inkluz il-kazin, ser jaghlqu
ghal xi zmien. Fil-waqt li nassigura
lill-bandisti, membri u lil dawk kollha
li jiffrekwentaw il-kazin li din ser tkun
biss sitwazzjoni ta’ ftit jiem, nappella
wkoll lill-poplu Vittoriosan biex jithem
is-sitwazzjoni u l-inkonvenjenza li ser
tinholoq ghaliex fl-ahhar mill-ahhar ser
tibbenefika Beltna li tant nhobbu. Dawn
it-tip ta’ avvenimenti ikomplu jghollu
I-livell tal-Birgu, u jkomplu jaghmluna
unici fi gziritna. Nhossni kburi li Beltna
attirat din il-produzzjoni, u nemmen li
kull Vittoriosan ghandu jhossu l-istess.
L-attivitajiet socjali fi hdan is-Socjeta”
taghna ghaddejjin b’ritmu tajjeb, u
sincerament ged niehu gost b’dak
li ged jirnexxielna noffru. Hu ta’
sodisfazzjon ukoll li dejjem nara nies
godda jinghaqdu maghna, filwaqt 1i
rnexxielna nzidu n-nies li jattendu u
nzommuhom. Bhala Soc¢jeta nemmnu
hafna fil-kwalita" li rridu naghtu wagqt
dawn l-attivitajiet, u din ir-ricetta
ged tkun ta’ success, hekk kif diversi
drabi jkollna kontra qalbna nirrifjutaw
iktar bookings ghax nkunu lhaqna
I-kapacita® massima taghna, li tkun
determinata mil-lok tal-attivita’ . Dawn
l-attivitajiet ser jibqghu ghaddejjin
b’ritmu tajjeb, perjodikament, ghax
apparti 1i huma importanti bhala fund
raising, huma wkoll l-opportunita’
ghalina li niltaqghu mal-membri,
bandisti u hbieb f’atmosfera familjari
fejn wiehed jista’ jissocjalizza u
jirrilassa mal-hbieb. Huwa biss bl-
ghajnuna taghkom, f’dan il-kaz bl-
attendenza f’dawn l-attivitajiet, li bhala
Kumitat nistghu nkomplu ghaddejjin
bir-ritmu tajjeb li gbadna.

Fuq nota ta’ konkluzjoni, nappella lill-
poplu Vittoriosan biex jipparteciepa
fl-attivitajiet interni u esterni relatati
mal-Festi tal-Gimgha I-Kbira u I-Ghid.
L-interess minn dawk involuti gieghed
hemm, u dan l-interess ghandu jkun
apprezzat imqar bl-attendenza ta’
kulhadd. Minn qalbi nawgura 1-Ghid
it-Tajjeb lill-qarreja kollha. Tislijiet.

ara li kif kulhadd jaf il-ftuh tal-festi fl-ewwel Hadd

ta’ Jannar thassru minhabba I-mewt tal-Kardinal
Vittoriosan u Patrun tas-Socjeta” Prospero Grech, nhar il-
Hadd 2 ta’ Frar sar il-ftuh uffic¢jali tal-Festi tal-200 sena
mit-twaqqif tal-Kolleggjata. Il-Banda taghna hadet sehem
attiv permezz ta’ mar¢ fejn ilqajna lill-Kardinal mill-Ghana
Peter Turkson li kien il-mistieden distint ghal din 1-okkazjoni
unika ghall-Parrocca taghna. Kienet gurnata festiva fejn
kollox mexa skont il-pjan u kont titghaxxaq tara I-Kolleggjata
mimlija dags bajda ghall-Pontifikal Solenni. Kemm hawn min
jixtieq jimla’ 1-Knisja tieghu b’dak il-mod ghall-Pontifikal
tal-Festa u mhux l-ewwel erba’ bankijiet biss. Fl-era tal-lum
it-televizjoni u r-ritratti jikxfu kollox.
B’hekk ghal darb’ohra, 1-Banda tal-Birgu tat is-sehem taghha
f’avveniment kbir u importanti ghall-Parrocca taghna. Ahna
bhala Socjeta” Muzikali dejjem konna u ser nibqghu fic-¢entru
tal-attivita® fil-Parrocca taghna. Ahna r-ruh tal-hajja socjali
tal-Belt Vittoriosa. Huwa ghalhekk li nattendu kullimkien
b’wiccna minn quddiem minghajr ebda biza’ jew ghira
ghaliex xejn ma jhammrilna wi¢¢na. Ghax dejjem konna fuq
in-naha tas-sewwa. Ghax qatt m’ghamilna kundizzjonijiet lil
haddiehor dwar l-attendenza taghna. Ahna kburin b’dak li
naghmlu ghax ghandna biex. Min ihossu skomdu bil-prezenza
taghna ghandu problema kbira ghax ahna nkunu kullimkien.
Ghax ahna 1-Banda tal-Parrocéa u 1-Banda tal-Birgu.
Ix-xhur li ghaddew, dawk li hafna jikkunsidraw bhala kwieti,

‘Ahna ma niddejqu mmorru mkien’

B vlsa?

minn Simon Farrugia

ghalina kienu t’attivita® kontinwa.
Diversi lagghat, attivitajiet socjali
u xoghol f’Palazzo Huesca. Fil-fatt
bhalissa ghaddejjin b’diversi progetti
fejn ninsab kuntent li kollox jinsab
miexi skont il-pjan.

Kellna wkoll il-Laggha Generali
Annwali fejn fiha gie pprezentat
ir-Rapport Amministrattiv u dak
Finanzjarju fejn din is-sena rajna zieda
fl-attendenza u ghalhekk dan jawgura
tajjeb li jibda jkollna partecipazzjoni
aktar wieghsa mill-Bandisti u -Membri tas-Socjeta” taghna.
B’haristna ‘1 quddiem insibu li fi ftit gimghat ohra ser inkunu
geghdin niechdu sehem fil-Festi tal-Gimgha Mqaddsa u 1-Ghid
il-Kbir. Il-partecipazzjoni taghna f’dawn il-festi jibdew bil-
Programm imtella’ mill-Allievi u Bandisti tal-post nhar Hadd
il-Palm 5 t’ April filghodu. Gurnata qabel is-So¢jeta” taghna
ser tkun ged tipparteciepa fil-Programm ‘In Cruce Vita’ fi
Pjazza Teatru, programm tas-Societa” Filarmonica Nazionale
La Valette. Imbaghad ikun imiss l-impenn doppju tal-Gimgha
I-Kbira bi Programm u akkumpanjament mal-purcissjoni u
Hadd il-Ghid, hekk kif il-Banda tal-Birgu tferrah lill-eluf ta’
Maltin u barranin li jzuru 1-Belt taghna ghal din I-akbar festa
tal-Knisja Kattolika. Kburin li minn dejjem ippartecipajna
f’dawn il-festi, anzi matul iz-zmien kif tistghu taraw zidna
I-impenn taghna. Fil-fatt ‘il hinn mill-Banda, f’Palazzo
Huesca jkollna wkoll il-wirja ‘Getsemani’.

Marbut ma’ dawn il-festi matul il-gimghat li ghaddew kellna
diversi laqghat imsejha mill-Ghaqda Kazini tal-Banda dwar
iz-zieda fis-sussidju lill-baned li jdoqqu fil-Gimgha I-Kbira u
Hadd il-Ghid u li jonfqu eluf kbar ta’ ewro. Id-diskussjonijiet
ghadhom ghaddejjin minkejja li huwa car li mill-Awtoritajiet
Ekklesjastici hemm nuqqas kbir t’apprezzament ghal dak
li jaghmlu l-baned f’dawn il-festi. Ahna dejjem lesti ghal
kull azzjoni li -Ghaqda permezz tal-vot tal-membri taghha
tiddeciedi li taghti. Nemmnu li I-affarijiet ma jistghux jibqghu
sejrin hekk, fejn jekk niehdu I-kaz taghna s-Socjeta” tissussidja
dawn il-festi b’65%. Kemm hemm minnkom li jafu dan? U
minn dawk li jafu kemm hemm minnkom li tapprezzaw dan?
Minn qalbi nawgura 1-Ghid it-Tajjeb lill-Vittoriosani
Lawrenzjani b’mod partikolari -Membri u 1-Bandisti tas-
Socjeta” Muzikali taghna.

Grazzi tal-koperazzjoni

AVVIZ IMPORTANTI

Bejn nhar it-Tlieta 14 sal-Gimgha 24 t'April, 2020 Palazzo Huesca,
sedé tas-So¢jeta Muzikali San Lawrenz ser ikun maghluq minhabba
produzzjoni ta’ film li ser ikun ged jingibed fil-Belt Vittoriosa.

Mument ta’ Riflessjoni

ghal zmien ir-Randan
minn Patri Martin Mamo OFM Cap. Kapuccin

Gheiiez hbieb tieghi, wasal ir-Randan, zmien ta’ riflessjoni, talb, sawm u ezercizzi spiritwali.
Mieghu nassoc¢jaw il-Vizti, is-Sepulkru, il-Vari tal-Gimgha 1-Kbira, u -Girja tal-Irxoxt. L-aktar
haga centrali u princ¢ipali hija bla dubju; il-Persuna Qaddisa u Adorabbli ta’ Sidna ta” GESU" . Kollox
jitlef il-valur tieghu jekk l-imhabba lejn il-Persuna ta’ Gesu® tkun niegsa. Dan jghodd mhux biss
fir-Randan, imma ghall-hajja nisranija kollha kemm hija. II-Kristjanezmu dejjem jirriskja li jsir
xi ideologija, stil ta’ hajja, mentalita’, filosofija tajba kemm trid, pero” dejjem fuq livell orrizzontali, ie. kif nghix jiena,
li nghix hajja tajba. Pero™ 1-Kristjanezmu (li nghix hajja tajba) mhux kollox. Ghax int tista’ tkun Musulman u tghix hajja
tajba, tista’ tkun Buddista u tghix hajja tajba, tista’ tkun Ateu u tghix hajja tajba, tista’ ma tmurx lejn il-knisja u tghix hajja
tajba hafna. Illum ghandna nies li ma jersqulekx lejn il-knisja u mbaghad imorrulek il-missjoni, jew jaghmlu atti ta’ karita".
Min ma jersagx lejn il-knisja ma jfissirx li qed jghix hajja moralment hazina. Jista’ jkun li anki ahna fil-knisja nirriducu
I-Kristjanezmu f’li nghixu hajja tajba, li naghmlu t-tajjeb u ma naghmlux il-hazin. Meta naghmlu hekk il-Kristjanezmu
nirriducuh ghall-moraliezmu, ie. li naghmlu t-tajjeb u nevitaw il-hazin. Jekk naghmlu hekk bhala nsara inkunu tlifna haga
hafna centrali.

Ahna nissejhu nsara propju ghax gejna mahtufin bl-imhabba ta’
Gesu® ghalina. Kristjanezmu minghajr relazzjoni tahraq ta> mhabba
passjonali ghal Gesu® mhux Kristjanezmu. Huwa filosofija ta’
hajja tajba, kultura ta’ hajja tajba, pero- mhux hajja nisranija. Ahna
l-insara imsejhin biex din l-imhabba lejn Gesu" fina trid tbagbag.
Ha nuza kelma goffa pero” biex niftehmu, ahna lil Gesu® irridu
inkunu ffissati fih. Mhux kelma ezatta pero” biex nifthemu. San
Pawl jghid, ‘ahna mahtufin minn Kristu’. In-nisrani huwa dak li
huwa assorbit f’qalbu u f"'mohhu minn Gesu" . Dak hu n-nisrani. Fra
Tumas minn Celano par 115, (dak li kiteb il-hajja ta’ San Frangisk),
jiddeskrivi lil San Frangisk, li; ‘kien dejjem ma’ Gesu", Gesu®
fqalbu, Gesu’ f fommu, Gesu® f’widnejh, Gesu' f ghajnejh, Gesu®
fidejh, dejjem garr lil Gesu® fgismu b’imhiabba tal-ghageb, u
zamm fqalbu u ffissa harstu fuq Kristu Gesu" u dan imsallab.
Din hija l-meravilja tal-imhabba kbira u centrali ta’ San Frangisk
lejn Gesu', li jekk irridu nimxu fuq il-passi tieghu ghat-tigdid tal-knisja, Frangisku jibda minn din l-imhabba lejn Gesu®
li mbaghad twasslu fl-imhabba lejn il-foqra.

Issa nigu ghalina. ) )

Jekk ahna nghidu li nhobbu lil Gesu™ u nixtiequ u rridu nhobbu lil Gesu® irid ikollna dawn it-tliet affarijiet; 1. Nisimghu
il-Kelma, 2. Inzommuha f’qalbna, 3. Inwettquha fil-prattika. Jekk thobb lil Gesu™ trid tkun aktar ghatxan biex taqra
1-Bibbja, biex tisma I-Kelma t’Alla, biex titghallem il-Kelma t’Alla, biex jghallmuk dwar il-Kelma t’Alla. Tkun ghatxan
biex tisma I-Kelma t’ Alla kemm miktuba u kemm mill-esperjenza ta’ kuljum. Trid tistagsi 1-Mulej x’inhu jghidlek illum.
F’dawn ic-cirkustanzi Alla x’qieghed jghidli? Ma jistax ikun li thobb lil Gesu™ u ma tismax lehnu. Irridu inzommu dak
li jghidilna f’qalbna.

Xi drabi huwa s-silenzju il-lehen t’Alla. Alla ma jitkellimx biss bil-kliem, u ma jitkellimx biss fis-skiet, imma jitkellem
ukoll bis-skiet. Xi drabi is-silenzju t’ Alla isir Kelma t’Alla. U tant drabi il-Kelma t’Alla titwieled bis-silenzju t’ Alla. Min
mhux kapaci joqghod fis-silenzju t’ Alla mhux kapaci jisma 1-Kelma t’ Alla. Il-kelma t’ Alla titwieled mis-silenzju tieghu.
Meta Alla jiskot Alla jitkellem. U ghalhekk nies li jhobbu lil Alla, nies li huma mimlija bl-Ispirtu t’Alla, in-nies li huma
nnamrati ma’ Gesu', huma nies li jfittxu s-solitudni. Huma n-nies li jixtiequ -mumenti wahedhom m’Alla. Huma I-qaddisin
li jfittxu li jkunu wahedhom fl-ambjent fil-kampanja u fil-bosk, fil-monasteru, f’kappella fis-skiet f’adorazzjoni. Anki
qaddisin mizzewgin li minnkejja li jghixu fl-istorbju tax-xoghol u tad-dar, jehtiegu hafna sagrific¢ju ghax qalbhom tehtieg
is-silenzju. Kemm ghandna bzonn inkunu fis-skiet u wahedna m’Alla. Jekk ahna inhobbu lil Alla u qalbna tixtieq
lil Gesu® ibda ghozz is-skiet fil-hajja tieghek. Kif jghid Alla permezz tal-profeta Hosea, ¢ lir-rufi nefiodha fid-dezert u
hemmhekk lil qalbha inkellem’ . Biex lehnu jidhol f’qalbek u jibqa” ghandek hemm bzonn ¢ertu skiet. U jekk inti ghadde;j
‘gass dawn’ jehtieg li tieqaf ftit, imma ieqaf biex tkun Wahdek Mieghu. Mur kwarta kappella u isma lil Alla f’qalbek.
Kemm jekk int haddiem u anki jekk int mara tad-dar, ieqaf u idhol fis-skiet mal-Mulej.

Nawguralkom li f’dan iz-zmien tar-Randan, tesperjenzaw lil Gesu® fis-skiet ta’ qalbkom.

Kunu mberkin.

I1-Bidu u l-izvilupp tal-

ﬁfﬁ Vittoniosa

Purcissjoni tal-Passjoni f’Malta
minn Clifford Galea Vella Maslennikov

L-ewwel puréissjoni tal-Gimgha Mqaddsa saret gewwa
r-Rabat, minghajr dubju ta’ xejn bit-thabrik tal-Patrijiet
Frangiskani maghrufa ahjar bhala ta’ Giezu. Dan huwa
l-ordni religjuz li huwa I-iktar marbut mal-postijiet fejn
twieled, ghex u miet Sidna Gesu Kristu — I-Art Imgaddsa.
Dari kienu maghrufa ghall-prietki taghhom fuq it-tbatijiet
ta’ Kristu u dan qanqal hafna interess fl-akbar grajja ta’
imhabba t’Alla lejn il-bniedem. Ir-residenti tal-Imdina li
kienu membri tal-Ar¢ikonfraternita ta’ San Guzepp u li
kienu qrib tal-Gvern tal-Imdina, kienu gejjin u sejrin bhala
messaggiera tal-gvern ghand ir-re ta’ Sqallija. Hemm
setghu jaraw b’ghajnejhom il-purcissjonijiet tal-Gimgha
Mgqaddsa f’din il-gzira u impressjonati minn dawn il-
manifestazzjonijiet bil-mod bdew idahhluhom gewwa
Malta, l-ewwel fir-Rabat tal-Imdina. Ma’ dawn wiehed
jista’ jobsor ukoll lil- Kavallieri hallew I-impronta taghhom
il- mamfestazz]om sagra giet introdotta ﬁl Belt Valletta u
I-ibliet tal-Kottonera segwew l-ezempju f’qasir zmien. Aktar
tard bdew jinfirxu f’diversi rhula ta’ Malta u Ghawdex,
tant li llum insibu 22 lokalita li jorganizzaw din l-attivita.
Dawn il-purcissjonijiet, mhux mill-bidu taghhom kienu
johorgu bl-istess numru ta’ vari li hemm illum. Anzi l-ewwel
purcissjonijiet kienu jsiru tard billejl u kienu jsiru biss bl-
istatwa ta’ Kristu mejjet. F’bosta rhula go Sqallija ghadha
tradizzjoni komuni sal-lum li tara pur¢issjonijiet tal-Gimgha
1-Kbira b’din l-istatwa biss. Lanqas ma kien mill-bidu li fil-
purcissjoni kienu jiehdu sehem nies lebsin ta’ persunaggi
biblici. Fl-antik il-purcissjonijiet kienu semplici u devoti
ghall-ahhar. Fuq quddiem nett kien ikun hemm ragel idoqq
it-tanbur u iehor bil-fifra. Il-hoss taghhom kien jgharraf lin-
nies li I-purcissjoni gieghda fil-qrib. Il-purcissjonijiet ta” dari
kellhom xehta hafna iktar penitenzjali minn dawk tal-lum
li zviluppaw iktar fil-forma ta’ pageant jew wirja. L-unika
purcissjoni li tfakkar il-mudell originali ta” dak 1i kien isir
dari, hija dik li tohrog mill-Bazilika ta’ San Gorg Martri,
fir-Rabat, Ghawdex. Din harget ghall-ewwel darba fis-sena
1809. Wara kull statwa jimxu tfal libsin iz-zimarra u jzommu
f’idejhom simboli tal-passjoni. Jippartecipaw ukoll bosta
rgiel u zghazagh b’wicchom mghammad, filwaqt li jgorru
slaleb kbar u jkaxkru ktajjen ma’ saqajhom bhala weghda
jew ringrazzjament 'l Alla ghal xi grazzja li jkunu qalghu.

Dari, l-istatwi kienu jimxu tista’ tghid wara xulxin bil-
partecipanti jalternaw wara kull misteru tat-tbatija. Imbaghad
qabel il-vara ta’ Kristu msallab maghrufa ahjar bhala 1-vara
1-kbira, kien ikun hemm bhalma ghadha t-tradizzjoni sal-lum,
tfal imfarfrin izommu I-bandalori tal-ahhar seba’ kelmiet ta’
Gesii fuq is-salib. Fl-ahhar nett il-pur¢issjoni kienet taghlaq
bl-istatwi ta’ Kristu mejjet maghruf ahjar bhala I-monument
u dik ta’ Marija Addolorata. Din kienet bejn wiehed u iehor
kif kienet tkun imqassma l-purcissjoni ta’ zminijiet ilu.
Nafu wkoll 1i dawn il-purcissjonijiet mhux dejjem kienu
jinhargu nhar il-Gimgha 1-Kbira. Perezempju f"Hadd il-

Palm kienet tohrog
il-purcissjoni ta’
Hal Qormi filwaqt
li dawk tal-Belt
u tal-Isla kienu
johorgu fil-lejl ta’
Hamis ix-Xirka.
Min jaf f’dawk iz-
zminijiet x’dehra
li ssahhrek kien
ikun fihom dawk
il-purcissjonijiet
meta d-dalma tal-
lejl kienet tinkiser
minn dawk id-
dwal inemnmu
f’kull kantuniera
tal-bradelli tal-vari flimkien mad-dawl tal-fanali li kienu
jgorru t-tfal!

II-purc¢issjonijiet tar-Rabat u ta’ Bormla minn dejjem
kienu johorgu fil-jum proprju taghhom. Pero fis-sena 1879
I-Isqof Carmelo Scicluna ordna li I-purcissjonijiet kollha
jsiru fil-jum tal-Gimgha 1-Kbira. Fil-Birgu kienu jsiru tliet
purcissjonijiet, l-ewwel wahda nhar 1-Erbgha tat-Tniebri u
li kienet tohrog mill-Knisja tal-Karmnu. Fiha kienu jiehdu
sehem skajvi mghammdin u ohrajn ikkundannati biex jaqdfu
fuq l-igfna tal-Ordni. Dawn kienu jkunu bil-ktjajjen u jgorru
salib fuq spallejhom. Jista’ jkun li minn hawn harget id-
drawwa ta’ nies hafjin bil-ktajjen ma’ saqajhom u jgorru
salib mexjin wara l-vari tal-Gimgha 1-Kbira b’sens ta’
penitenza jew bhala radd ta’ hajr ghal xi grazzja maqluha.
Purcissjoni ohra kienet tohrog nhar Hamis ix-Xirka filwaqt
li 1-aktar wahda importanti kienet issir ’jum il-Gimgha
1-Kbira u kienet tohrog mill-Knisja Parrokkjali ta’ San
Lawrenz. Il-vari jew il-misteri kif kienu maghrufa bl-istess
kelma li jirreferu ghalihom fi Sqallija, normalment kienu
jkunu jirrapprezentaw il-hames misteri tat-tbatija. Mizjuda
maghhom kien ikun hemm ukoll il-Veronika, Kristu mejjet
(maghruf bhala 1-Monument) u 1-Addolorata. F’xi whud
mill-parroc¢i fejn ghadha tinzamm din il-manifestazzjoni
zdiedu iktar statwi, u ddahhlet il-partecipazzjoni ta’
personaggi biblici biex jaghmlu minn din l-attivita wirja li
tghinek timmedita I-akbar grajja li qatt sehhet, dik tal-fidwa
taghna l-bnedmin. Il-fratellanzi, ghaqdiet, jew individwi li
jiehdu hsieb dawn il-vari jaghmlu hilithom biex izejnuhom
bl-ahjar fjuri u accessorji biex jghollu I-livell taghhom.
Biex din l-okkazjoni tkun tassew wahda solenni, jiehdu
sehem ukoll il-baned tal-lokal li normalment insibuhom
quddiem jew wara l-vara l-kbira. Pero f’cirkustanzi fejn
jiehdu sehem iz-zewg baned tal-lokal, wahda tkun iddoqq
quddiem l-istatwa tal-Ort u I-ohra quddiem il-vara l-kbira.




ISSIR IL-LAQGHA GENERALI
MISTA

Nhar il-Hadd 16 ta’ Frar, 2020 saret il-Laqgha
Generali Mista ghall-Membri tal-Kumitat, Bandisti u
Membri fejn gie approvat ir-Rapport Amministrattiv
u dak Finanzjarju. Fi tmiem il-Laqgha nghatat tifkira
lis-Sur Lawrence V. Farrugia, John Pisani u Oscar
Adami bhala rikonoxximent ghas-servizz li taw

lis-Socjeta’ matul is-snin

ISSIR IT-TIFKIRA
TAL-VITTMI
TAL-GWERRA

Bhala parti mic-celebrazzjonijiet tal-
200 sena Kolleggjata nhar il-Hamis
16 ta’ Jannar saret it-tifkira tal-vittmi
tal-Gwerra li kienu tilfu hajjithom nhar
is-16 ta’ Jannar, 1941.Wara quddies
koncelebrata bis-sehem tal-kapitlu tal-
Kolleggjata, sar korteo bis-sehem tal-
Iscouts, 1-Ghaqdiet u wara cerimonja
b’diskors tal-okkazjoni u tqeghid ta’

kuruni f’riglejn il-monument.

L-IKLA TA’ NHAR
IS-SIBT 15 TA’ FRAR

Nhar is-Sibt 15 ta’ Frar, 2020 il-Kummissjoni At-
tivitajiet Socjali organizzat Ikla Familjari fis-Sala
tal-Kuncerti ta’ Palazzo Huesca. F’Sala ppakjata
kulhadd hareg sodisfatt kemm bl-ikel kif ukoll
bl-atmosfera li kien hemm f’din is-Sala. L-attivita li
jmiss hija Pasta Night f’Palazzo Huesca nhar is-Sibt
28 ta’ Marzu, 2020.

IL-FTUH UFFICJALI TAL-
FESTI BI CENTINARJI TAL-
KOLLEGGJATA

Nhar il-Hadd 2 ta’ Frar, 2020 fid-9.15am il-Banda
Vittoriosana San Lawrenz daqqet l-ewwel noti
tal-Innu Mar¢ tant popolari ta’ Giuseppe Frendo,
u fethet b’mod ufficcjali 1-festi bi centinarji tal-
Kolleggjata. I1-Banda mbaghad laqghat lill-E.T.
il-Kardinal Peter Turkson fil-Belt Vittoriosa, fejn
akkumpanjatu flimkien mal-Arcipriet u 1-Kapitlu,
Sindku, Kunsillieri u personalitajiet ohra distinti
sal-Knisja ta’ Santa Skolastika minn fejn bdiet il-
Quddiesa Pontifikali.

MENU GHALL-FESTI TAL-GHID
Ghagin bil-gobon u 1-gewz

Ingredjenti:

400gr ghagin tal-gosti tieghek
50gr butir

125gr gobon gorgonzola

2 mgharef brandy (jekk trid)
200ml double cream

75gr bicciet tal-gewz
Mgharfa habaq frisk imqatta
50gr gobon mahkuk

Melh u bzar

Metodu:

Taghrif mill-Kc¢ina

%‘ﬁ'

minn MaryRose Gauci

Ghalli 1-ghagin, saffi u warbu. Dewweb il-butir f’tagen kbir fuq nar baxx, zid il-gobon u hawwad sakemm idub, itfa’
I-brandy, jekk tuzah, u sajjar ghal 30 sekonda, imbghad zid il-krema u sajjar ghal 2 minuti, filwaqt li thawwad. Zid il-gewz,
habaq u nofs il-gobon mahkuk, imbghad zid 1-ghagin. Itfa’ ftit melh u bzar. Erga’ poggih fuq in-nar, filwaqt li thawwad
ta’ spiss sakemm jissahhan. Qassam l-ghagin f’erba’ platti, ferrex il-bqija tal-gobon mahkuk u servi immedjatament bit-

tadam u weraq tal-insalata.

Stuffat tal-haruf bit-tewm u 1-ful

Ingredjenti:
3 mgharef zejt taz-zebbuga

1.5 kgs flett tal-haruf maqtugh f’bicciet ta’ 5¢m

Basla kbira mqatta’

6 sinniet tewm kbar

Werga rand

Kuécarina paprika

120ml dry sherry

115gr ful frisk jew tal-friza
2 mgharef tursin frisk
Melh u bzar

Metodu:

Sahhan 2 mgharef zejt f’kazzola kbira, u qalli 1-laham sakemm jiehu kulur dehbi fuq kull naha. Warrab fuq platt. Fil-
kumplament taz-zejt, qalli l-basal sakemm jirtab. Erga’ poggi l-laham fit-tagen flimkien mal-basal. Zid it-tewm, ir-rand,
il-paprika u x-sherry. Roxx ftit melh u bzar. Iftah it-tahlita taghli, ghattiha u halliha ttektek bil-mod ghal saghtejn sakemm
il-laham jirtab. Madwar 10 minuti qabel it-tisjir ikun lest itfa’ I-ful. Itfa’ t-tursin ezatt qabel isservi l-ikel.

Torta tal-Lumi
Ingredjenti:

225gr dqiq

115gr butir

2 mgharef icing sugar

Bajda

Kuccarina essenza tal-vanilla

Gliall-Mili

6 bajdiet imhabbta

350gr caster sugar

115gr butir

Qoxra ta’ lumija mahkuka
Meragq ta’ xi 4 lumijiet
Icing sugar biex izzejjen

Metodu:

Sahhan il-forn 200°C. Ghaddi d-dqiq minn passatur, zid il-butir u haddem it-tahlita
sakemm tigi qisha frak tal-hobz. Zid l-icing sugar, bajda u l-essenza tal-vanilla u
mgharfa ilma kiesah. Haddem l-ghagina u iftah l-ghagina ghal turtiera ta’ 23¢m.
Iksi turtiera bl-ghagina u fugha poggi bicca foil mimlija bir-ross u sajjar ghal 10
minuti fil-forn (bake blind).

Ghall-mili poggi 1-bajd, iz-zokkor u l-butir f’kazzola u sahhanhom fuq nar baxx
sakemm iz-zokkor jinhall kollu. Zid il-qoxra tal-lumija u I-meraq u kompli sajjar,
filwaqt li thawwad il-hin kollu, sakemm it-tahlita tibda taghqad. Itfa’ t-tahlita fuq
I-ghagina. Sajjar ghal 20 minuta fil-forn sakemm taghqad. Halli t-torta tiksah u
wara itfa’ l-icing sugar fil-wic¢ biex izzejjen.




mien il-festi ghadda? Ghax ghalkemm ghadna fil-bidu

tas-sena, diga® ftahna il-festi Bicentinarji u r-Randan beda
wkoll. Dan iwassalna mill-ewwel ghall-Gimgha I-Kbira, 1-Ghid
u xahar wara, l-ewwel erbgha ta’ San Lawrenz. U bhal-lehha
ta’ berqa ... gie San Lawrenz. U xi nghidu ghall-ftuh tal-festi
bicentinarji? Sbieh u kif suppost. Min kellu jiehu r-risposta,
hadha.
Il-kompozitur li jmiss huwa Braziljan li ftit li xejn sfortunatament
jinghata spazju fl-ghazliet muzikali taghna. Meta kont qed
nagqra l-istorja tal-kazin u s-socjeta” taghna (fl-2005 il-verzjoni
b’taghrif migbur minn Lorenzo Zahra u f1-2008 il-verzjoni
ta’ Anton Attard ghall-okkazjoni tal-125 sena banda), fil-lista
muzikali tal-programmi li kienet taghmel il-banda taghna
minn zmien ghall-iehor, il-banda taghna kienet iddoqq
frekwentament silta bl-isem ta’ ‘Il Guarany’. Taraha darba,
darbtejn, tlieta u 1-kurzita® telghbek. U hekk grali; ghelbitni.
Dhalt fuq YouTube, fittixtha, u minn dakinhar, kull tant zmien
nerga’ nidhol nisma’ s-sbuhija ta’ din l-overture. Silta b’certu
sahha muzikali, f’wagqtiet fina u f’waqtiet b’eleganza assoluta.
L-overture ‘Il Guarany’, personalment hija wahda mill-isbah
overtures li qatt inkitbu. U b’Certu insistenza, nissuggerixxi li
tidhlu tisimghu din l-overture halli tifhmu sew x’qed nghid.
Mhux ta’ b’xejn li Verdi u Liszt kellhom kliem ta’ tifhir fuq
Gomes. Verdi kien qal li x-xoghlijiet tieghu huma espressjoni
ta’ veru genjalita” muzikali, filwaqt li Liszt
gal 1i 1-muzika tieghu turi teknika kbira,
b’armonija u orkestrazzjoni vera matura.
Biex inkunu cari, Gomes gie fil-perjodu ta’
bejn Verdi u Puccini; izghar minn Verdi izda
ikbar minn Puccini.
Antonio Carlos Gomes twieled nhar il-11
ta’ Lulju 1836 gewwa Campinas, il-Brazil.
Ta’ min jghid li dak iz-zmien, il-Brazil kien
imperu u kien kompost mill-Brazil u mill-
Urugwaj. Missieru kien il-Maestro Manuel
Jose Gomes filwaqt li ommu kienet Fabiana
Maria Jaguari Cardoso. Gomes kellu huh,
li kien jismu Jose Pedro de Sant’Ana. Dan
Jose Pedro kien ukoll direttur muzikali.
Infatti, kienu missieru u huh li kkontribwew
fl-interess ta’ Gomes lejn il-muzika. Ghalkemm wiehed irid
isemmi li kien huh Jose Pedro li kien l-iktar iddedikat biex
jehallem. ‘Il quddiem, Jose Pedro serva anke ta’ konsulent ta’
Gomes fil-karriera artistika tieghu. Kien Jose Pedro li kkonvinca
lil Gomes biex ikun midhla tal-court tal-Imperatur Dom Pedro
II. Dan I-Imperatur Dom Pedro II kien interessat ferm fit-
talent, karrieri artistici u fl-intellet tal-poplu tieghu. Kien hu li
ta I-possibilita lil Gomes biex imur jistudja fil-Konservatorju
Muzikali ta’ Rio de Janeiro.
Mill-konservatorju ta’ Rio de Janeiro, Gomes iggradwa bl-
unuri kollha. Ftit wara, beda s-success ghall-Gomes, fejn
esegwixxa ghall-ewwel darba 1-opra ‘A noite do castelo’. Din
lI-opra indaqget f’Settembru tal-1861. Sentejn wara, jigifieri
fis-sena 1863, Gomes esegwixxa it-tieni opra tieghu ‘Joana de
Flanders’. Din kienet success ichor ghall-Gomes, pjuttost iktar
mill-ewwel opra. Dawn iz-zewg opri ikkonvincew mhux ftit
lill-Imperatur biex jaghti borza ta’ studju lil Gomes biex ikun
jista’ jmur ikompli l-istudji tieghu gewwa l-Italja. Gomes ha
l-opportunita” u sena wara, fl-1864, Gomes telaq lejn 1-Italja.
Huwa mar Milan fejn studja gewwa I-konservatorju ta’ Milan
stess. Flimkien mieghu, kien hemm ukoll Lauro Rossi u Alberto
Mazzucato, zewg kompozituri Taljani maghrufin. Gomes lesta
I-kors fi tliet snin flok f’erbgha, fejn fi tmiem il-kors inghata
t-titlu ta’ Maestro Compositore. F1-1868, Gomes telaq minn
Milan u mar Maggianico, fejn hemm spi¢ca bena villa kbira.
Bhala gar tieghu kellu lil kompozitur Amilcare Ponchielli u
lil-librettista Antonio Ghislanzoni.
Wara l-kors, Gomes xtaq jikteb opra b’tema Braziljana. Din
l-opra inkitbet u I-bazi taghha kienet fuq ir-rumanz ta’ Jose
de Alencar (Braziljan) li jgib l-isem ta’ O Guarani. L-opra ‘1]

Antonio Carlos Gomes
Jikteb Christopher Pisani - Arkivista

Guarany’ indaqget ghall-ewwel darba
gewwa La Scala f’Mejju tal-1870,
b’tema Braziljana izda b’ambjent
Indjan.

Bla ebda dubju, din I-opra kienet
success enormi. Il-kriti¢i kollha
kellhom kliem ta’ tithir, tant li gabblu
lill-kompozitur Braziljan mal-agwa
kompozituri Ewropej, inkluz Verdi
u Rossini. Ir-re tal-Italja Vittorio
Emmanuele 11, ta t-titlu ta’ Cavaleiro
da Coroa da Italia lil Gomes u fahhru
ghall-opra tant sabiha li kien kiteb.
Din l-opra, spiccat indaqqet f’kull teatru tal-bliet kapitali
Ewropej. Fl-istess sena, fuq din il-mewga ta’ successi fl-Italja
u fl-Ewropa, Gomes irritorna lura 1-Brazil u hemmhekk, rega’
kellu mewga ta’ successi ohra meta ndaqget f’Rio de Janeiro.
Fil-Brazil, I-Imperatur ta t-titlu ta’ Comenda da Ordem de Rosa
lil Gomes. Lura I-Italja, fis-16 ta’ Dicembru tal-1871, Gomes
izzewweg lil Adelina Peri, pjanista li kien iltaqga’ maghha fi
zmien il-konservatorju. Minn dan iz-zwieg, il-koppja kellhom
hamest itfal, Carlotta Maria, Manuel Jose, Mario, Carlos Andre
u Itala Mariana Gomez Vaz de Carvalho. L-ewwel 3 mietu
wara ftit. Carlos Andre miet ta’ 26 sena, filwaqt li Itala Mariana
baghget hajja sa wara l-mewt ta’ Gomes u
kienet hi 1i kitbet il-bijografija tieghu.

Ghal Gomes, wara din il-mewga ta’ successi
giet mewga kemm xejn hazina. Gomes gie
akkuzat li kellu stil Wagnerjan, u dan l-istil
ma kienx milqghuh fl-Italja ta’ dak iz-zmien.
Infatti, fl-1873, Gomes hareg bl-opra Fosca li
ndaqget ghall-ewwel darba gewwa La Scala.
Din l-opra giet imfahhra mill-esperti, izda
mmagqdra mill-pubbliku. Dan kien l-istess
pubbliku li ftit tax-xhur wara tghidx kemm
ghajjat waqt 1-esekuzzjoni tal-opra Lohengrin
ta’ Wagner. Biex jeghleb id-dizappunt,
Gomes ikkompona opra ohra bl-isem ta’
Salvatore Rosa, li din kitiba b’mod iktar
semplici u b’iktar korijiet. Bhala rizultat ta’
dan il-kambjament, l-opra intlaget tajjeb hafna. Gomes spicca
jghid li kiteb ‘Il Guarany’ lill-Braziljani, Salvatore Rosa lit-
Taljani u Fosca lill-esperti!

Fl1-1876,Gomes zar ghall-ewwel darba I-Amerka ta’ fuq ghall-
okkazjoni tal-ewwel ¢entinarju mill-Indipendenza tal-Amerka.
Ghal din 1-okkazjoni, I-Imperatur Dom Pedro IT ordna lil Gomes
jikteb silta orkestrali. Gomes kiteb din is-silta bl-isem ta’ ‘Il
Saluto del Brasile’. Bla dubju, success iehor. Ghal darb’ohra,
l-opra Fosca regghet ippruvat tiehu ftit tal-gieh. Hekk gara fi
Frar tal-1878 gewwa La Scala.

Ta’ min jghid li f’dan iz-zmien, Gomes kellu hajja impenjata
sew, u ftit 1i xejn kien jispicca dak li kien jibda. Difatti,
kellu diversi opri mibdijin, fosthom The King’s Musketeers,
Marinella, Ninon de Lenlos u Palma.

Is-sena 1879, kienet sena sfortunata ghall-Gomes. L-ewwel
bit-telfa tat-tielet wild tieghu, u wara bl-argumenti kontinwi
ma’ martu. Jista jaghti 1-kaz li dan kien ghaliex Gomes kien
il-hin kollu jivvjagga ‘1 hemm u ‘1 hawn biex jidderiegi I-opri
tieghu. B’decizjoni biex jittrangaw l-affarijiet u anke jbiddlu
I-arja, il-koppja telqu minn Milan u marru Genova. Ir-rizultat
ta’ dan kien li appuntu ma kinitx mossa tajba u 1-koppja spiccaw
marru lura Milan ftit taz-zmien wara. F’din is-sena, Gomes
esegwixxa ghall-ewwel darba ukoll ir-raba’ opra tieghu Maria
Tudor.L-ewwel darba li ndaqqet kien fjask totali, imma mhux
it-tort tieghu. Gara li, nholqot ghira bejn is-soprano li ntghazlet
u soprano ohra li kien hemm mal-kor peress li haditilha postha
bhala prima donna. Din tal-ahhar, bghatet lill-bieb kollha
taghha u anke hallset parti mill-udjenza biex jmaqdru waqt
l-opra specjalment lis-soprana. Ftit taz-zmien wara, din l-opra
indaqqget 16-il darba ohra, b’success ikbar mill-iehor.




FI1-1880, Gomes mar lura 1-Brazil fejn
hemm gew esegwiti tlieta mill-opri
tieghu li I-aktar kellhom success gewwa
I-Ewropa. Wara ljieli ta’ successi u
tifhir, Gomes inghata 3 skjavi bhala
apprezzament, li dan, min-naha tieghu ac¢¢etthom u helishom
mill-ewwel. Meta mar lura I-Italja, kiteb opra ghalihom bl-
isem ta’ ‘Lo Schiavo’ 1i ndaqqet Zzmien wara fl-1889. Gomes
kellu diversi impenji muzikali, fosthom mal-kumpanija Editora
Ricordi. Inevitabbilment, dawn I-impenji kollha wasslu biex
Gomes jissepara minn ma’ martu. Dan gara b’mod legali fl-
1885. Bieghu I-villa 1i kellhom u spicca jghix f’appartament
dicenti. Tliet snin wara, fl-1888, Adelina mietet u spic¢a hu
responsabbli miz-zewg uliedu. Dan kompla jzid ix-xoghol
lil Gomes u kompla jipposponi I-gheluq ta’ tliet opri ohra
tieghu, Oldrada, I Bohemi, u Morena. Kien f’dan iz-zmien li
bil-popolarita” li kellu, 1-Imperatur tah il-post ta’ direttur tal-
konservatorju ta’ Rio de Janeiro malli jasal lura 1-Brazil. Izda
gara li f’Novembru tal-1889, I-imperu spicca u 1-Brazil gie
repubblika. L-asso¢c¢jazzjonijiet 1i kellu mal-imperu impedewlu
milli jiehu dan il-post li finalment inghata lil muzicista iehor
iktar vicin tar-repubblika.

F1-1890, Gomes kellu diversi diffikultajiet 1i wassluh imur
joqghod mal-Konti ta’ Cavallini. Hemm beda x-xoghol
fuq opra profana O Cantico dos Canticos. Fl-istess hin, gie
kkummissjonat mil-La Scala biex jikteb melodrama li hukiteb fi
kbar, inghaqdu flimkien biex Jlffurmaw kumitat tas-selezzjoni
ghall-muzicisti biex jinghaqdu mal-orkestra ta’ La Scala. Dawn

kienu Boito, Catalani, Martucci u Bezzini. L-opra Condor
indaqget fi Frar tal-1891 u dderigiecha Mugnone. Interessanti
li ntghazel Mugnone ghaliex Toscanini kien ghadu zghir skont
il-kumitat.

Wiehed mill-ulied li kellu kien safa milqut mill-marda gerrieda
tat-tuberkolosi. Gomes spicca jonfoq hafna flus biex jipporva
jikkura lil ibnu gewwa Milan. F1-1894, il-Gvern braziljan
offrielu 20,000 lira tad-deheb biex jikkomponi l-innu tar-
repubblika Braziljana. Per principju, ghalkemm f’sitwazzjoni
finanzjarja prekarja, Gomes m’accettax dan l-unur ghax hassu
li jkun ged jittradixxi lil Imperatur Dom Pedro II. Fl-istess
sena, hu dahal f’kompetizzjoni ghall-post ta’ direttur tal-
Kullegg Muzikali Rossini. Il1-post ma hadux u hadu floku Pietro
Mascagni. FI-1895, mar il-Portugal u hemm ezegwixxa l-opra
‘Il Guarany’, fejn fi tmiem l-ezekuzzjoni, inghata l-unur ta’
Comenda de Sant’Hiago mill-gvern Portugiz. Fl-istess sena,
inghata l-opportunita’ ghal zewg postijiet ta’ direttur, wiehed
bhala direttur tal-iskola tal-muzika gewwa Venezja, u l-iehor
bhala direttur tal-muzika tal-konservatorju ta’ Para fil-Brazil.
Fl-eta® li issa kellu, u anke ghax hass li ma tantx kien fadallu
hajja twila, huwa ghazel 1i jmur lura pajjizu.

Lura pajjizu, Gomes ma tantx dam f’din il-pozizzjoni 1-gdida
li kellu. Dan ghaliex fis-16 ta’ Settembru tal-1896, Gomes
halla d-dinja warajh u maghha patrimonju ta’ muzika rikka.
Sfortunatament, il-muzika tieghu ftit li xejn ghadek tismaghha,
inkluz l-opri tieghu fit-teatri madwar 1-Ewropa. Jista’ jkun li
ma baghqetx tindaqq ghax sempliciment kien Braziljan u mhux
Ewropew. Hasra u hasra kbira!

Wic¢c¢ Imb’wic¢¢ ma’
Jason Saliba
minn Paul Micallef

’din is-sensiela permezz ta’ din l-intervizta qed niltaqghu

ma’ membri tal-kazin li xi darba jew ohra kienu
jiffurmaw parti mill-kumitat tal-istess soc¢jeta”. U din id-
darba se niltagghu ma’ Jason Saliba li ghalkemm illum bhal
hafna bhalu ma bagax joqghod il-Birgu u llum bil-familja,
izda xorta ghad ghandu 1-Birgu ghal galbu. Jason jista’ u
ghandu jkun ta’ ezempju ghal haddiehor li ghalkemm issa
m’ghadux joqghod il-Birgu sfortunatament, anke minhabba
ragunijiet varji, ma baqax juri interess f’Beltna u f’dak kollu
li tirrapprezenta.

Koperazzjoni

Bla tlaglieq nikteb li kontra xi whud ohra li gieli gabuha
bi kbira u qalghuli qalbi biex naghmillhom l-intervizta, lil
Jason sibtu mall-ewwel dispost li joqghod ghall-intervizta
tieghi. Tant, li kkuntattjajtu fl-istess gurnata u mal-ewwel
qalli iva u iltqajna id-dar tieghu f’Hal Tarxien fi Triq
principali li tiechu minn Bulebel ghat-Triq tal-Barrani. Mela
ghalina...

Twelid u maghmudlja

Jason twieled fit-23 ta’ Gunju tas-sena 1972 fl- 1sptar San
Lugqa tal-Pieta’. Hu gie mghammed fil-parrocca ta’ San
Lawrenz u l-parrini tieghu kienu nanntu Salvina u n-nannuh
Ganmari. Ismu propja hu Jason Anthony pero- ghalkemm
ma jafx ghaliex issemma Jason, jaf li ommu kienet devota
hafna ta’ Sant’ Antnin.

Genituri

Missieru hu Frans li kulhadd jafu bhala ‘tas-suffarelli’
ghax meta dawn kienu permessi bil-ligi tghidx kemm kien
jahraq fil-marcijiet. Ommu hi Karmen, xebba Attard li
originarjament bhal Zzewgha hi minn Hal Qormi pero™ 36

sena ilu gew joqghodu I-Birgu.
Ghalkemm illum hu pensjonant [ |
pero” xoghol Frans kien bhala driver [
mal-ambaxxata Libjana filwaqt li
ommu dejjem kienet mara tad-dar.
Ghan-nies tal-Birgu din hija koppja
helwa hafna, li jafu jifirhu u jferrhu lil
ta’ madwarhom. Ghandhom karattri
simpati¢i u jaghmlu hbieb malajr
specjalment fl-attivitajiet socjali li
jigu organizzati fil-Birgu specjalment
mis-socjeta” taghna. Forsi bhali
I-iktar li jkunu ghal galbhom f’xi ikla
fejn 1-ikel hu wiehed mill-passatempi favoriti taghhom!
Jason ghandu wkoll ohtu Christine li hi sentejn ikbar minnhu
illum mizzewwga lil Joseph, joqghodu r-Rabat u ghandha
tifla Mirielle.

It-tfal tal-pjazzetta

Il-familja Saliba kienet toqghod fl-area li kienet tissejjah il-
pjazzetta li llum spiccat mibdula (jew meqruda) bir-raguni
jew skuza tal-progress. Minhabba 1-ghamla taghha u dak
iz-zmien ma kienx hawn karozzi bhal m’hawn illum it-tfal
tal-akkwati kien ikollhom ghors jilghabu hemm u fost il-
loghob favorit ta’ Jason kien hemm il-karrettuni 1i kienu
jaghmlu huma stess.

Edukazzjoni

Bhala l-ewwel taghlim hu hadu fil-kindergarten u wara
l-iskola primarja tal-gvern tal-Birgu. Wara, hu mar Haz-
Zabbar fi skola bhala preparazzjoni ghas-sekondarja. Bhala
sekondarja hu mar I-iskola Guze' D’ Amato tar-Rahal Gdid u
wara l-iskola San Guzepp jew kif inhi maghrufa -MCAST.




. Fl-iskola hu kien ihobb il-Malti kif
. - ukoll il-Matematika.

Tfulija
Bhal subien ohra Jason beda jattendi I-muzew tas-subien
tal-Birgu pero” meta I-familja tieghu, minhabba I-izvilupp li
sar kellhom imorru joqghodu l-area tal-Hawli (fejn ghadhom
jogqghodu I-genituri tieghu) hu kompla I-muzew f’Tal-Hawli
fejn kien jaghllimhom dak li dak iz-zmien konna nsejhulu
I-prefett Frankie Chetcuti.
Wara, meta tfarfar bhal zghazagh bhalu hu beda jattendi
¢-centru taz-Zghazagh tal-Birgu, bhal dejjem immexxi minn
Dun Lawrenz Bonnici li dak iz-zmien kien fl-aqwa tieghu.
Jason anke ghamel xi zmien ukoll fil-kumitat. Jiftakar iz-
zmien sabih meta kienu jmorru Ghawdex ma’ Dun Lawrenz
u kienu joqghodu fil-hostel tar-rahal ta’ San Lawrenz.
Bhala hbieb ta’ tfulitu hu semmbhieli 1il Charles Cricchiola
u ohtu Marygrace, Charles Darmanin, Jennifer De Brincat,
Neville Busuttil u anke Mario Barbara.

Incident
Meta stagsejt dwar xi annedottu ta’ meta kien zghir, hu
irrakkontali 1i darba meta kien ghadu jmur l-iskola ta’
Haz-Zabbar hu kien mitluf ipartat il-kupuni tal-futbol (il-
calciatori tal-panini) u ma ndunax li waslet il-karrozza tal-
linja. Kif induna ta is-salt biex jilhagha, il-bieba inghalget
bih b’kollox bir-rizultat li waqa’ ghal isfel u konsegwenza
ta’ dan qala idejh. Jason zied li ghoddha b’wahda ghax
setghet giet ferm iktar gravi kieku gie taht
ir-rota u zgur ma kontx ged naghmillu din
I-intervizta!

Hajja Soé¢jali

Ghalkemm kien joqghod f’Tal-Hawli,
Jason xorta kellu hajja socjali attiva tant li
kien abbati pero™ fil-kappella tal-Qalb ta’
Gesu™ u jghin fil-quddies fl-iskola De La
Salle dejjem ma’ Dun Lawrenz Bonnici li
kien jichu hsieb il-htigijiet pastorali tal-area
Tal-Hawli.

Gimgha 1-Kbira u Irxoxt

Fil-pur¢issjoni tal-Gimgha 1-Kbira taghna
Jason refa’ fil-vari kollha barra fil-Vara
1-Kbira, fid-Duluri u fl-Ort u anke gieli
libes tal-personagg Gona (libsa li anke gieli Ibistha jien).
Illum hu ged jerfa’ fil-purcissjonijiet ta’ Rahal Gdid jew tal-
Isla. Anke I-Irxoxt gieli tah xi girja meta kien jiehu hsiebu
Lorry Ciantar.

Fugq il-palk

Fiz-zmien kien ha sehem fir-rock opera Jesus Christ
Superstar 1i kellha direzzjoni ta’ hija Horace u kellu 1-parti
ta’ suldat. Gieli wkoll ha sehem fid-drammi tal-passjoni u
darba qghad bhala I-appostlu Gakbu u anke Barabba. Anke
gieli ha sehem fi drammi barra mill-Birgu bhal f’Bormla u
I-Isla fejn ha sehem bhala suldat jew parti mill-folla.

Karnival
Jason ihobb ukoll il-karnival u kien jilbes kostum u jizfen
meta fiz-zmien il-kazin tal-Banda taghna kien ghamel karru.

Futbol

Ghalkemm Jason ma kompliex jilghab il-futbol, qabad
il-linja tar-refereeing. Fil-fatt hu ghamel iktar minn 7
snin, mill-eta” ta’ 28 sa 35 sena, bhala referee tal-MFA u
kien jirrefja (jew linesmen) fil-loghbiet tat-tielet divizjoni,
MAFA, IASC, minors ecc.

Festa ta’ San Lawrenz
Ma jistax jonqos li Jason ihobb hafna l-festa ta’ San Lawrenz
u anke ghamel sena fil-kumitat fil-bidu ta’ dan is-seklu meta

kien hemm it-taqlib tal-banda gdida fi zmien l-Arcipriet Fr
Stefan Bonanno u wara Dun Joe Caruana. Ghal sitt snin hu
kellu I-inkarigu impenjattiv li jiechu hsieb l-istatwa ta’ San
Lawrenz jaghti d-dawl lill-ghomja fil-mar¢ tal-Antivigilja.
Wara, dan l-inkarigu hadu missieru Frans u f’dawn 1-ahhar
snin Charles Attard maghruf bhal ‘il-farfett’. Ghar-rekord
tajjeb nikteb lis-sena l-ohra dan l-inkarigu temporanjament
waqa’ fuqi wara li I-farfett kellu incident f’sagajh (u mhux
fi gwiehajh!).

[llum Jason xorta xi drabi jmur jghin lil Karmenu s-sagristan
fl-armar u l-iktar fiz-zarmar tal-parrocca taghna fil-jiem
biezla tal-festa.

Kazin tal-Banda

Jason ghamel madwar 5 snin jifforma parti mill-kumitat tas-
Socjeta” taghna fis-snin ta’ bejn 1-1989 u 1994 wara li hajru,
Alla jahfirlu, John Powell. Jason kien qisu kuratur tal-kazin
u fost ix-xoghol tieghu kien li jichu hsieb itella’ u jnizzel
il-bnadar. Fost il-membri li kien hemm dak iz-zmien kien
hemm Simon Farrugia, Freddie Micallef, Lorenzo Zahra,
Twanny Gauci, Lorry Farrugia u ohrajn.

Xoghol

Bhala l-ewwel xoghol tieghu Jason kien salesman ma’

kumpanija taz-zraben, wara ghamel sentejn ma’ hanut

tal-hwejjeg f’Bormla u wara mexa fuq ix-xewqa li minn

dejjem kellu u ghamel karriera ta’ 25 sena fl-armata bhala

bumbardier. Illum Jason hu irtirat pero” jahdem bhala ufficjal
tas-sigurta’ ma’ dar tal-anzjani iz-Zejtun.

‘Jason’s better half’

Jason iltaga’ ma’ dik 1i kellha tkun martu
Maria Dolores jew kif jghajtilha Doreen
propju f’lejlet il-festa ta’ Santa Marija
fl-Imgabba. Doreen, xebba Gatt hi minn
Bormla u huma zzewwgu fit-28 ta’Mejju
tas-sena 1995 fil-Bazilika ta’ Marija
Bambina I-Isla.

Ghall-ewwel marru joqghodu f’Joiners
Flats, fi Triq Kardinal il-Birgu, wara
ghamlu sena joqghodu Haz-Zabbar mal-
kunjata u issa ilhom iktar minn 25 sena
jogqghodu fejn joqghodu llum Bulebel f’dar
jisimha Dovescourt.

Tfal

Minn dan iz-zwieg Jason u Doreen kellhom zewgt itfal,
Mattea li llum ghandha 17-il sena u tahdem bhala sales
girl u Gabriel ta’ 16-il sena li bhalissa gieghed jitghallem
l-ewfonju fil-kazin taghna.

Passatempi

Jason ihobb hafna jara I-futbol fuq it-TV specjalment it-tim
favorit tieghu il-Juventus, ghalkemm ghalissa qatt ma kellu
x-xorti li jarahom jilghabu barra minn Malta hlief meta gew
Malta u laghbu kontra it-tim ta’ Valletta City. Jason (kif
ghandu jkun) ihobb johrog mal-familja fejn imorru ghall-arja
bhal picnics f"Ta’ Qali, imorru I-bahar u naturalment bhali,
jarmaw mejda tal-qubbajd u jmorru I-festi.

Hu jhobb hafna jara t-televizjoni specjalment dak Malti
u (minbarra il-programmi tieghi!!) l-iktar li jhobb huwa
d-drama u t-teledrammi bil-Malti. Semmieli wkoll li jhobb
iqatta’ hin fuq il-facebook. Surprise! Surprise!

Safar

Bhala safar Jason zar hafna postijiet fosthom I-Ingilterra
kif ukoll mar erba’ cruises fejn zar postijiet bhal Kroazja,
Montenegro u postijiet ta’ madwar. Meta stagsejtu dwar
liema postijiet jixtieq izur hu semma s-Slovenja, Dubai,
Tajlandja, 1-Filippini u 1-Awstrija.

Il-Favoriti

Komplejt nistagsih biex inkun naf
lil Jason ahjar u qalli li 1-ikel favorit
tieghu hu spaghetti bil-hut u bl-
affarijiet tal-bahar. Bhala muzika hu
naturalment ihobb il-mar¢i kif ukoll il-marci funebri u bhala
kanzunetta favorita hu ghazel lil ‘Sweet Caroline’. Bhala
I-film favorit tieghu hu semmieli it-*Titanic’.

Opinjonijiet

Bhas-soltu biex naghlaq jien stagsejt I-opinjoni tieghu dwar
tliet suggetti li jinteressawna.

1l-Festa; Dwar il-festa taghna Jason wegibni ‘Hija festa kbira
fejn jaghtu sehemhom hafna dilettanti u l-iktar li nhobb
huma il-marcijiet’.

II-Kazin; Jason dwar il-kazin ‘Ghandna kazin sabih hafna
b’kumitat jahdem hafna pero” ghandu jsir xi haga dwar il-
bar ghax m’ghadux jigbed lid-dilettanti bhal ma’ kien jigri
fil-passat’.

[1-Birgu; Dwar il-Birgu Jason kellu dan xi jghid ‘Il-Birgu
hu sabih hafna u jien inhobbu hafna fejn ghandna kunsill
jahdem bis-serjeta” specjalment is-Sindku. Pero™ nappellalu
biex lilna in-nies tal-Birgu li m’ghadniex noqghodu hemm
ikollna fejn insibu nipparkjaw u mhux naqilghu xi ¢ittazzjoni
minn xi warden. Ukoll ghandha titranga it-triq li mit-Togba
taghti ghall-Kalkara ghax qieghda fi stat hazin hafna, kif
ukoll jitnehhew xi caravans li hemm li ged jiehdu il-postijiet
tal-parking’.

Gheluq

B’dawk il-kummenti jien sellimtlu u ma nistax ma nammirrax
lil Jason kemm bhala ragel tal-familja ezemplari kif ukoll 1i
ghalkemm m’ghadux joqghod il-Birgu, xorta baqa’ jzomm
sew lil Beltu f’qalbu. Dan billi Jason ma jitlifx okkazjoni
wahda li fejn hemm bzonn jaghti daqqa t’id u li ma jichux
sehem f’xi attivita® spe¢jalment bit-timbru Lawrenzjan, li
ahna lkoll ghandna ghal qalbna.

ATTIVITA® GHAX-XHUR TA’
MARZU - APRIL 2020

Is-Sibt 7 ta” Marzu
It-Tnejn 9 ta’ Marzu
Is-Sibt 14 ta’ Marzu
II-Hadd 15 ta’ Marzu
It-Tnejn 16 ta’ Marzu
I1-Hamis 19 ta’ Marzu
Is-Sibt 21 ta’ Marzu
L-Erbgha 25 ta’ Marzu
Is-Sibt 28 ta’ Marzu

It-Tlieta 31 ta’ Marzu
L-Erbgha 1 t’April
[lI-Hamis 2 t’ April
II-Gimgha 3 t’ April
Is-Sibt 4 t’ April

IlI-Hadd 5 t’April
L-Erbgha 8 t’ April

II-Gimgha 10 t’April

Is-Sibt 11 t’ April
I1-Hadd 12 t’April

Mit-Tlieta 14 t’ April
sal-Gimgha 24 t* April
II-Hadd 19 t’April
It-Tlieta 28 t” April
[1-Hamis 30 t’April

Fid-9.30am Kuncert ghall-Programm ta’ Hadd il-Palm

Fis-6.30pm Laqgha tal-Kummissjoni Banda

Fid-9.30am Kuncert ghall-Programm ta’ Hadd il-Palm
FI-10.00am Laqgha tal-Kummissjoni Attivitajiet Socjali
Fis-6.30pm Laqgha tal-Kumitat Centrali

Festa Pubblika — San Guzepp

Fid-9.30am Kuncert ghall-Programm ta’ Hadd il-Palm

Fis-7.00pm Laqgha tal-Kummissjoni Statut

Fid-9.30am Kuncert ghall-Programm ta’ Hadd il-Palm

Fit-8.00am Pasta Night gewwa Palazzo Huesca

Festa Nazzjonali — Jum il-Helsien

Fis-6.30pm Laqgha tal-Kumitat Centrali

Ftuh tal-Wirja Getsemani

Tifkira tad-Duluri ta” Ommna Marija Santissima

Fid-9.30am Kuncert ghall-Programm ta’ Hadd il-Palm
Fil-11.00am Kuncert ghall-Programm Funebri tal-Gimgha 1-Kbira
Fit-8.00pm Sehem ta’ whud mill-bandisti tal-post

fil-Programm ‘In Cruce Vita’ mtella’ mis-Soc. Fil. Naz. La Valette
fi Pjazza Teatru Rjal, il-Belt Valletta

FlI-10.30am Programm Muzikali ta’ Hadd il-Palm

Daqq ta’ Fanfarra fil-Purcissjoni s-Sewda mill-Banda Vittoriosana
San Lawrenz

Tifkira tal-Mewt u l-Passjoni ta’ Sidna Gesu" Kristu
Fil-5.30pm il-Banda Vittoriosana San Lawrenz tibda programm ta’
Mar¢i Funebri u wara takkumpanja lill-purcissjoni

Buffet fil-Kazin wara l-funzjoni ta’ Sibt il-Ghid

L-Ghid il-Kbir

FI-10.15am il-Banda Vittoriosana San Lawrenz takkumpanja lill-istatwa ta’
Kristu Rxoxt permezz ta’ daqq ta’ Marci Brijuzi u Valzi

Gheluq tal-Kazin minhabba I-gbid tal-produzzjoni fil-Pjazza
ewlenija ta’ Beltna

Harga ghal Ghawdex mtella’ mill-Kummissjoni Attivitajiet Socjali
Fis-6.30pm Laqgha tal-Kumitat Centrali

Fis-6.30pm Laqgha tal-Kummissjoni Banda

